
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Ángel Ansa Echegaray jaunak, Legebiltzarreko Erregelamenduan ezartzen denaren babesean, honako mozio hau aurkezten du, Unibertsitateko, Berrikuntzako eta Eraldaketa Digitaleko Batzordean eztabaidatzeko:
Mozioa, zeinaren bidez Nafarroako Gobernua premiatzen baita 2026ko abenduaren 31 baino lehen lizita ditzan Unibertsitateko, Berrikuntzako eta Eraldaketa Digitaleko Departamentuan bidegabeko aberastearen egoeran dauden kontratuak.  
Zioen azalpena
Nafarroako Kontu Orokorrei buruzko 2024ko ekitaldiko fiskalizazio-txostenak jasotzen du, kontratu-euskarririk gabe ordaindutako prestazioei buruzko datuen atalean, Unibertsitateko, Berrikuntzako eta Eraldaketa Digitaleko Departamentuak 10 kontratu zeuzkala egoera horretan, halako moduan non 2024an 15.073.278 euroko gastua ordaindu baitzen eta kontratuak bukatu zirenetik (luzapenak barne) 2024ko abenduaren 31ra arte 47.845.945 euroko gastua metatu baitzen. Hortaz, departamentu hori zen gasturik handiena metatu zuena Nafarroako Gobernuan. 
Txostenak jasotzen dituen 10 kontratuak Telekomunikazioetako eta Digitalizazioko Zuzendaritza Nagusiari dagozkio, eta kalte ekonomikoa dakarkie diru-kutxa publikoei. Horietako zazpi 2021eko urtarrilaren 1etik bidegabeko aberastearen egoeran daude.
Kontratu horiek garrantzi handia dute Foru Administrazio Publikoan, batzuk Osasun Departamentuko sistema garrantzitsuetarako izaki (errezeta elektronikoa, erizaintzako historia klinikoa...).
Kontratu horien egoera lehenbailehen zuzendu behar da, sortzen ari diren desoreka ekonomikoak zuzentzeko eta denboran ez luzatzeko.
Hortaz, Nafarroako Parlamentuak Nafarroako Gobernua premiatzen du:
2026ko abenduaren 31 baino lehen lizita ditzan Unibertsitateko, Berrikuntzako eta Eraldaketa Digitaleko Departamentuan bidegabeko aberastearen egoeran dauden kontratuak. 
Iruñean, 2026ko maiatzaren 14an

